
Retorika e luftés Putin-Vucig, Kuvendi | Kishés Ortodokse, avancimi i
Kosovés né NATO dhe KIiE dhe vatrat e reja té luftés

Pika kyce:
- Retorika e njéjté e luftés Putin kundér Ukrainés, Vugiq kundér Kosovés.
- Retorika e njéjté e Putinit dhe Vugiqit pér sulmet terroriste né Moske.
- Mbajtja e kuvendit ortodoks serb me 5 maj né datén e té shenijtit ushtarak sllav.
- Avancimi i Kosovés né NATO dhe KiE dhe reagimi i Vugiqgit dhe Malit té Zi.
- (Mos) pérkrahja nga Kina e Rusia e rezolutés pér ndalimin e luftés né Gaza.
- Formacioni i ri ushtarak me 100 mijé ushtaré i Rusisé dhe ofensiva né pranveré né

Ukrainé.

Konkluzione kyce:

- Serbia mund té angazhohet bashké me Rusiné né ndonjé eskalim té situatés né
Ballkanin Peréndimor, gjegjésisht né Kosoveé para datés 27 maj.

- Serbia dhe Rusia pas avancimit té Kosovés né NATO dhe KiE mund té mos kené mé
arsye té presin dhe kjo i jep arsye edhe Rusisé pér ashpérsim té luftés.

- Avancimi i Kosovés tregon se do keté intensifikim pérplasjesh né nivel global dhe
rajonal.

- Retorika e njéjtésuar Vucigq — Putin dhe angazhimi i Kishés Ortodokse Serbe né njé
daté té shenjté tregon angazhim né ndérmarrje té reja.

- Rusia dhe BRICS jané t€ interesuar ta mbajné€ gjendjen aktuale t& luft€rave dhe t’i

zgjerojné ato por né asnjé ményré armépushim.


http://www.octopusinstitute.org/

1. Pérputhja e deklaratés sé Vugiqit me Putinin pér luftén né Ukrainé dhe Kosové:

Presidenti i Serbisé Aleksandér Vugiq ka kércénuar peréndimin se ata duhet té zgjedhin ndérmjet
Kosovés dhe Serbisé. Ai mé tutje ka vazhduar se nése e zgjedhin Kosovén, Serbia do té “presé

momentin mé t€ miré t&€ mundshém dhe do ta shfrytézojné mundésing”.

Vugiq kéto kércénime i ka forcuar mbi bazén se Kosova do té pérkrahet nga peréndimi pér
anétarésim né Késhillin e Evropés (KiE) dne NATO. Né njé letér urimi drejtuar Putinit pér fitoren
né zgjedhje n€ Rusi, Vugiqi 1 ankohet atij pér kinse “situatén e véshtiré politike qé po pérballét
populli serb né Kosové” dhe se “serbét po vuajné né Kosové pogrom”, pérséritje kjo e fjaléve té
njéjta qé i kishte théné edhe né mbledhjen e fundit té Késhillit té Sigurisé sé Organizatés sé
Kombeve té Bashkuara.

Narrativa éshté e njéjté sikur né situatén kur Putini kishte filluar invazionin né Ukrainé.

Né fjalimin e 23 shkurt 2022 ku Putin kishte urdhéruar trupat ruse té pushtonin Ukrainén ai thoshte
se: “ishte e nevojshme té ndalohe;j [...] gjenocidi kundér miliona njerézve qé jetojné atje, té cilét
mbéshteten vetém tek Rusia. [...] pérplasja e Rusisé me kéto forca éshté e pashmangshme, [...] dhe
po presim kohén e duhur”. Sipas tij kéto fatkeqési po iu ndodhin ruséve né Ukrainé me mbéshtetjen

e vendeve kryesore t€ NATO-sé.
Ngjashméria e dy deklaratave tregon mbi agjendén e pérbashkét.

Deklarata e tanishme e Vugiqit é&shté pérgatitje e diskursit dhe terrenit politik pér ndérmarrjet e
ardhshme paraushtarake dhe ushtarake q€ synon t’i ndérmarr né kuadér té pérkrahjes g€ i vjen nga
Rusia dhe Kina. Kéto dy vende sé fundmi bashké me vendet anétare t¢ BRICS kané géndruar té

vémendshme ndaj thirrjeve pér dérgim té trupave té¢ NATO-sé né Ukrainé.

2. Pérputhja e deklaratés sé Vuciqit me Putinin pér sulmin terrorist né Moské:

Sulmi terrorist né sallén koncertale né Moské, nga Putini u konsiderua se tani “shteti rus éshté né
lufté” kundér Ukrainés, pasi deri mé tani Rusia invazionin e saj né Ukrainé e ka quajtur si
“Operacion special ushtarak”. Vugiqi né lidhje me kéto sulme po ashtu deklaroj se “sulmi terrorist

né Moske éshté pér ta eskaluar konfliktin né Ukrainé”. Pra, edhe Serbia si Rusia, luftén e késaj té

fundit kundér Ukrainés e ka quajtur “konflikt” dhe jo “lufté”, dhe Vugiq konsideron se sulmi
terrorist né Moskeé e eskalon konfliktin né Ukrainé, pra né lufté. Njé deklaraté tjetér né vijé me

Rusiné.

3. Angazhimi: Kisha Ortodokse — Serbia — Republika Srpska

Sé fundmi, ka rrjedhur pér media njé deklaraté e ish-patriarkut tashmé té vdekur Pavle i cili thoté

se: “Shqiptarét do té€ largohen nga Kosova dhe atje do t€ jetojné vetém serbét”.

Ndérsa, Presidenti i Serbisé, Aleksandér VVugiq ka njoftuar se me 5 dhe 6 maj né Beograd dhe né

pjesé té tjera té vendit do té mbahet Kuvendi i madh i Pashkéve i Serbisé dhe Republikés Srpska.

Data 5 dhe 6 maj jané data té shenjta pér ortodoksét e krishteré, pasi me datén 5 maj shénohet Dita
e Shén Gjergjit. Shén Gjergji éshté njé nga shenjtorét mé té réndésishém né traditén ortodokse
lindore sllave, pasi ai éshté shenjtori mbrojtés ushtarak i cili zakonisht pérshkruhet si njé burré

duke hipur né kalé dhe duke vraré njé dragua.

Andaj jo rastésisht jané zgjedhur datat 5 dhe 6 maj pér tu mbajtur Kuvendi i madh i pashkéve dhe
pér njé konkluzion té tillé éshté réné dakord, si¢ ka njoftuar kabineti i Vugiqit, pas bisedimeve disa
oréshe gé ai pati me presidentin e Republikés sé Serbisé, Milorad Dodik, me praniné e Patriarkut
té Kishés Ortodokse Serbe (KPS) Porfirije.

“Né até Kuvend do té merren vendime té réndésishme pér mbijetesén e popullit serb né vatrat e
tyre, pérparimin e tij ekonomik, ruajtjen e gjuhés serbe dhe alfabetit cirilik dhe té trashégimisé sé

pérbashkét kulturore”, thuhet né njoftim.

4. Kosova nga shtet vézhgues né i asociuar né NATO:

Pérparimi nga shtetet vézhguese parlamentare né shtetet e asociuara me NATO-né nénkupton njé
pérparim drejt bashképunimit dhe angazhimit mé té ngusht¢ me NATO-né. Si vézhgues
parlamentar, vendet kané mundésiné té marrin pjesé né punén dhe diskutimet e Asamblesé
Parlamentare t6 NATO-sé pa gené anétaré té ploté té organizatés. Ky status u mundéson atyre té
angazhohen né diskutime, té fitojné njohuri dhe té kontribuojné né dialogun pér ¢éshtjet e politikés
sé sigurisé dhe mbrojtjes brenda Parlamentit t¢ NATO-sé.


https://informer.rs/vesti/drustvo/886732/patrijarh-pavle-o-kosovu-i-metohiji
https://en.vijesti.me/world/balkan/698767/Vucic%2C-on-May-5-and-6%2C-the-great-Easter-Assembly-of-Serbia-and-the-Republic-of-Srpska-will-be-held

Nga ana tjetér, t¢ béhesh njé shtet i asociuar me NATO-né pérfshin njé nivel mé té thellé
partneriteti. Shtetet e asociuara kané njé marrédhénie mé formale me NATO-né, duke u mundésuar
atyre té marrin pjesé né programe, aktivitete dhe iniciativa specifike té Aleancés. Ndérsa ata nuk
jané anétaré té ploté t¢ NATO-s, shtetet e asociuara pérfitojné nga rritja e bashképunimit,
mbéshtetjes dhe angazhimit né fusha té tilla si reforma e mbrojtjes, bashképunimi i sigurisé dhe

praktikat demokratike.

Né thelb, kalimi nga statusi i vézhguesit parlamentar né njé shtet té asociuar pasqyron njé hap té
réndésishém drejt pérafrimit mé té ngushté me parimet dhe objektivat e NATO-sé, duke nxitur
lidhje dhe bashképunim mé té forté né céshtjet e sigurisé, duke ruajtur njé status té vecanté para

anétarésimit té ploté né Aleancé.

Vugciq ka reaguar duke akuzuar se peréndimi gjoja ka véné né sanksione Kosovén por né anén
tjetér jané té koordinuar ngushté, si avancimi né NATO, KiE dhe liberalizimi i vizave. Ai tha se
Kosovén do ta anétarésojné né KiE né ndonjé daté té vecanté ashtu si¢ e béné pér né NATO
avancimin e saj. Vugciqg deklaroi se ata nuk do té béhen kurré pjesé e NATO-sé dhe do ruajné

neutralitetin. Serbia madje ka kércénuar gé mund té largohet nga KiE nése Kosova anétarésohet

né KiE dhe Mali i Zi ka paralajméruar voté kundér anétarésimit té Kosovés né KiE.

Po ashtu, pas mbledhjes sé Sigurisé sé Serbisé, Vucigi deklaroi se: “Ne do ta shpétojmé vendin

toné né rrethana shumé komplekse gjeopolitike. Detyrat jané té ndara dhe do té kryhen”. Pra, ai

mbetet prapé né vijé kércénuese me deklaratén gé e kemi cituar tek pika.

5. Rusia dhe Kina véné veton sé pari ndaj rezolutés s€ OKB-sé té udhéhequr nga SHBA pér

armépushimin e Gazés. Kjo mund té shihet né kuadér té asaj gé vatrat aktuale té luftés té
ruhen dhe té hapen té reja duke e mbajtur peréndimin té angazhuar né shumé vende.

Rezoluta megjithaté u votua pér té béré armépushim gjaté muajit Ramazan dhe me mundési

drejt njé pageje por mbeti shenja e pércarjes globale dhe synimeve realiste té fugive té
médha gé té pérfitojné né ¢do rast kundér njéri-tjetrit.

Duhet té kemi parasysh se rezolutat nuk kané karakter obligativ.

6. Rusia do té mbledh njé formacion té ri ushtarak prej mbi 100 mijé trupave pér njé ofensivé

té re potenciale né pranveré né Ukrainé.


https://www.novinite.com/articles/225044/Serbia+Threatens+to+Leave+Council+of+Europe+if+Kosovo+Joins
https://kosova.info/ne-mal-te-zi-paralajmerojne-vote-kunder-pranimit-te-kosoves-ne-keshillin-e-evropes/?fbclid=IwAR0aqB4luUL__SbREcf6eHJI5rUnM2ztK8jhz7ydFUMtWIrzgEv7YF4kfBk
https://www.slobodenpecat.mk/en/vuchikj-po-sednicata-na-sovetot-za-bezbednost-kje-ja-spasime-nashata-zemja-vo-mnogu-slozheni-geopolitichki-okolnosti/
https://www.reuters.com/world/middle-east/un-security-council-fails-pass-us-resolution-calling-immediate-ceasefire-gaza-2024-03-22/#:~:text=March%2022%20(Reuters)%20%2D%20The,proposed%20by%20the%20United%20States.
https://amp.theguardian.com/world/2024/mar/25/un-gaza-ceasefire-vote
https://www.pravda.com.ua/eng/news/2024/03/22/7447660/index.amp

Konkluzione:

1. Bashképunimi i Vucigit dhe Putinit né retoriké dhe géllime tregon pér njé gasje té koordinuar
ndaj sfidave té pérbashkéta té destabilizimit né rajonin e Ballkanit dhe mé gjeré.

2. Angazhimi i Kishés Ortodokse Serbe né njé kuvend né daté té shenjta ndérton njé narrativeé té
pérbashkét pér mbrojtjen dhe pérhapjen e interesave ortodokse né rajon.

3. Avancimi i Kosovés né strukturat ndérkombétare ka shkaktuar tensione t€ médha dhe ka rritur
mundésiné e konflikteve té reja, vecanérisht né kontekstin e mospranisé sé Serbisé dhe Rusisé pér
t’1 pranuar kéto zhvillime.

4. Refuzimi i Rusisé dhe Kinés pér njé rezoluté pér armépushim tregon pérpjekje pér té ruajtur
status quo-n né rajon dhe pér té hapur hapésira té reja pér konflikte edhe pse mé voné e njéjta u
votua duke 1€né gjurmét e pércarjes dhe synimeve realiste.

5. Njoftimi pér formacionin e ri ushtarak rus pér njé ofensivé potenciale né Ukrainé tregon pér njé
situaté té tensionuar dhe mundésiné e eskalimit té konflikteve né rajon né té ardhmen.



